
				এই পাতাটির মুদ্রণ সংশোধন করা প্রয়োজন। 
চিঠিপত্র כי-ל מ
আরম্ভে এবার ছুটি— সেই সময়ে ভাবচি ওখানে গিয়ে কিছুদিন চুপচাপ করে থাকব । অমনি সেই অবকাশে সবুজ পত্রের ঠোঙা ভরবার মত কিছু রচনা করা যেতে পারে ।
সবুজপত্রে কেবলমাত্র সম্পাদক এবং একটিমাত্র লেখক যদি সব লেখা লেখে তবে লোকে বলবে কি ? এক ত সেটা দেমাকের লক্ষণ মনে করে ক্রমশই উত্তপ্ত হয়ে উঠতে থাকবে— তারপরে হয় ত বৈচিত্র্যের অভাবেও দুঃখ বোধ করতে পারে। আনিলা দেবীর খবর কি ? ব-র সে কবিতাটি নেড়ে চেড়ে বিশেষ কিছু শ্ৰীবৃদ্ধিসাধন করতে পারিনি। ওর আর যদি কিছু থাকে পাঠিয়ে দিয়ো— হয়ত একটা লেগে যেতে পারে। কিন্তু কবিতা রচনায় ও যে যশস্বী হবে এমন আশ্বাস দিতে পারিনে— কিন্তু সেজন্তে খেদ করা উচিত নয়— কারণ কোনো দিন দলের লোকের অভাব হবে না । ইতি সোমবার
শ্রীরবীন্দ্রনাথ ঠাকুব
=്.
રોઝ] 3. পোস্টমার্ক, শান্তিনিকেতন
৩১ জুলাই, ১৯১৪
কল্যাণীয়েষ্ণু
এইমাত্র সবুজ পত্র পেয়েই তোমার পত্রটি পড়লুম। খুব চমৎকার লাগল— একেবারে আগাগোড়া ঝকঝক করচে । তোমার এরকম সব লেখা লোকে যে সত্যই পছন্দ করচে না এ অামি বিশ্বাস করতে পারিনে । একরকম জাতের ভালে। লেখা আছে যা পড়তে পড়তে পদে পদে এই কথাটা মনে

